An Fhoghraíocht – c leathan agus c caol
An seomra agus mo sheomra

1. Conas a fhuaimnítear an dá fhrása seo?
an seomra


mo sheomra
2. An bhfuil aon difríocht idir s agus sh?

3. Cad í an difríocht?
4. Scríobh s nó h in aice leis an bhfrása cuí thíos ag brath ar fhuaimniú an s nó an sh.
a. an siopa 

_____

b. do sheomra codlata _____

c. an séipéal 

_____

d. an seomra folctha
_____

e. mo sheomra suí
_____

f. seomra amháin
_____

g. a sheomra leapa
_____

h. dhá sheomra 
_____

5. Léigh na habairtí seo a leanas amach os ard leis an duine atá in aice leat, ag díriú ar c leathan agus c caol; agus s nó sh.
a. An bhfuil do sheomra codlata thuas staighre?

b. Tá cistin in aice leis an seomra suí sa teach sin.

c. Tá mo sheomra suí salach.

d. Tá do sheomra suite ciúin. 

e. An bhfuil cathaoir i do sheomra leapa?

f. Tá ceithre sheomra codlata ann. 

Treoracha don mhúinteoir
An Fhoghraíocht 





   Foghraíocht 
– c leathan agus c caol

Le múineadh

Na fuaimeanna c leathan agus c caol.
Moltaí

1. Mínigh do na foghlaimeoirí go mbeidh siad ag déanamh cleachtadh foghraíochta agus go mbeidh siad ag díriú ar na fuaimeanna c leathan agus c caol. 
· Scríobh an méid seo a leanas ar an gclár, ar thréshoilseán, nó oscail an sleamhnán c leathan agus c caol sa taispeántas PowerPoint Gníomhaíochtaí Foghraíochta. 

1. cathaoir 

2. cuisneoir 

3. cara 

4. seomra codlata 

5. cúig 

6. ciúin 

7. ceart 

8. cistin 

9. ceann 

10. cinn 

· Abair leo go ndéarfaidh tusa na focail thuas ar dtús, nó is féidir leo éisteacht le Cuid A den mhír éisteachta, agus iarr orthu díriú go háirithe ar na fuaimeanna c agus tú á rá. 
· Iarr orthu ansin na focail agus na fuaimeanna thuas a rá i do dhiaidh. 
· Abair leo go seinnfidh tú Cuid B den mhír éisteachta nó abair tú féin na habairtí. Seinn an mhír. Abair leo go seinnfidh tú an mhír arís agus go stopfaidh tú í i ndiaidh gach abairte. Abair leo gach abairt a rá i ndiaidh í a chloisteáil sa mhír. 
· Nuair a bheidh an mhír seinnte agat uair amháin agus athrá déanta acu mar ghrúpa uair amháin, seinn an mhír arís agus an t-am seo, iarr ar fhoghlaimeoirí aonair an abairt a dúradh sa mhír a rá.
Tá tábla beag agus cathaoir i seomra Aoife. 

Tá cuisneoir nua sa chistin. 

Tá sí ag roinnt árasáin le cara. 

Tá seomra codlata amháin san árasán. 

Tá cúig sheomra sa teach.

Is maith liom é - tá sé ciúin.

Tá m’árasán ceart go leor. 

Tá cistin bheag ann.

Tá trí sheomra codlata ann – tá ceann amháin thíos staighre. 

Cé mhéad cathaoir atá ann? Trí cinn.

· Éist leo agus déan cibé ceartúchán nó athchleachtadh is gá sula gcuirfidh tú deireadh leis an ngníomhaíocht. 

2. Tabhair cóip den bhileog An Fhoghraíocht – c leathan agus c caol - An seomra agus mo sheomra do gach foghlaimeoir. 
· Téigh trí na ceisteanna leo, ceann ar cheann, ag tabhairt ama dóibh le smaoineamh ar gach ceist agus a gcuid freagraí a phlé. 
· Nuair a bheidh ceist 4 déanta acu, ceartaigh an ghníomhaíocht trí iarraidh ar fhoghlaimeoirí difriúla na samplaí a léamh amach. Ceartaigh aon bhotúin a thagann chun cinn. 
· Roinn an rang i mbeirteanna agus lean ar aghaidh le ceist 5. Léifidh na foghlaimeoirí na habairtí amach os ard. Léifidh Duine A an chéad abairt agus léifidh Duine B an dara habairt agus ar aghaidh mar sin go dtí go mbeidh na habairtí go léir léite acu, ag díriú ar c leathan agus c caol agus s nó sh. 
· Nuair a bheidh sé déanta acu uair amháin, déanfaidh siad arís é, ach an uair seo, léifidh Duine B an chéad abairt agus léifidh Duine A an dara habairt agus ar aghaidh mar sin go dtí go mbeidh na habairtí léite acu. 
· Téigh timpeall an ranga ag éisteacht leis na foghlaimeoirí fad is atá an ghníomhaíocht seo idir lámha acu. Éist go géar leo agus ceartaigh aon bhotúin a thugann tú faoi deara. Nuair a bheidh an ghníomhaíocht seo críochnaithe ag na foghlaimeoirí, iarr ar fhoghlaimeoirí éagsúla na habairtí a léamh amach. 

Moltar na gníomhaíochtaí seo a nascadh leis an mbileog Troscán agus Trealamh (Labhairt). 
Script

Cuid A

1. cathaoir 

2. cuisneoir 

3. cara 

4. seomra codlata 

5. cúig 

6. ciúin
7. ceart
8. cistin
9. ceann

10. cinn

Cuid B 
1. Tá tábla beag agus cathaoir i seomra Aoife. 

2. Tá cuisneoir nua sa chistin. 

3. Tá sí ag roinnt árasáin le cara. 

4. Tá seomra codlata amháin san árasán. 

5. Tá cúig sheomra sa teach.

6. Is maith liom é - tá sé ciúin.

7. Tá m’árasán ceart go leor. 
8. Tá cistin bheag ann.

9. Tá trí sheomra codlata ann – tá ceann amháin thíos staighre. 
10. Cé mhéad cathaoir atá ann? Trí cinn.

